
Minuti

Laqgħa tal-Kunsill Lokali Ħal Safi

It-Tmien Legiżlatura
Laqgħa Numru 9/2023

		19 ta’ Lulju, 2023

Il-Kunsill Lokalita’ Ħal Safi ltaqa’ fl-Uffiċċju Amministrattiv tiegħu li jinsab f’40, Dar il-Kunsill, Triq l-Iskola, Ħal Safi, fis-4:00 pm.

Preżenti:
Johan Mula				Sindku
Francis Callus				ViċiSindku
Joanna Abdilla			Kunsilliera
Publio Abdilla				Kunsillier
Mark Cocker				Kunsillier

Uffiċċjal  Preżenti:
Doris Baldacchino:			Segretarju Eżekuttiv

9.0	Qari tal-ittri ta’ apoloġiji

Ma kienx hemm ittri ta’ apoloġiji.



9.1	Kunsiderazzjoni u Approvazzjoni tal-Minuti

Il-Kunsillieri qablu fuq il-Minuti tal-laqgħa preċedenti. Dawn ġew approvati u ffirmati mis-Sindku u mis-Segretarju Eżekuttiv.

9.1.1	Is-Sindku qal li xtaq jagħti update rigward il-Community Police. Huwa qal li l-Kunsill kien għadu qed jistenna li jsir it-tnedija għaliex t-tnedija li kellha ssir kienet tħassret. Is-Sindku spjega li għalkemmm il-launch kienet għadha ma saritx dik uffiċċjali tal-Community Police xorta kienu qed jaħdmu u s-Surġent kienet in contact dirett miegħu u mas-Segretarju Eżekuttiv. Is-Sindku kompla jispjega kif kienet ser taħdem il-Facebook page tal-Community Police u li għal xi żmien l-uffiċċjali kienu ser ikunu tnejn minflok tlieta u li dawn  kellhom jitqassmu kif l-aħjar li jistgħu. 

9.1.2	Is-Sindku spjega li ref punt 8.5 (Approvazzjoni Slow Streets) il-Kunsill kien għadda l-applikazzjoni lill-Ministeru u li konna qed nistenna risposta minn naħa tagħhom.  

9.1.3	Il-Kunsilliera s-Sinjorina Joanna Abdilla qalet li ref punt 8.5 (approvazzjoni Slow Streets) għandha tiġi speċifika għaliex ivvutat kontra billi tiżdied (Il-vot kontra kien partikularment fuq il-parkeġġi tal-pjazza li kien ser jingħatalhom ż-żebgħa, li sakemm isir il-proġett kienu ser jibqgħu parkeġġi u allura ż-żebgħa kienet ser titħammeġ u ma kinitx ser tkun qegħda tindika l-ebda velocita’). 

9.1.3	 Il-Kunsillier is-Sur Publio Abdilla staqsa ref punt 8.1.4 (ġiebja Triq il-Kuċċard) għala l-ħaddiema tal-Kunsill kellhom jaraw xogħol li m’għamlux il-Kunsill. Is-Sindku kkonferma li l-ħaddiema tagħna kienu ħadu r-ritratti li għaddejnihom lill-Infrastructure Malta u li issa huma (Intrastructure Malta) għandhom jiddeterminaw x’azzjoni għandha tittieħed u jekk ix-xogħol li x-xogħol sarx skont il-kuntratt. 

9.1.4	Il-Kunsillier is-Sur Publio Abdilla qal li ref punt 8.1.7 (inawgurazzjoni dog park) id-deskrizzjoni fil-minuti kienet fqira wisq, ma kienx hemm imniżżel minn inawgurah u lanqas minn kien preżenti għal din iċ-ċerimonja. Il-Kunsill iddiskuta u qabel li għandhom jiġu rranġati l-minuti. 

9.1.5	Il-Kunsillier is-Sur Mark Cocker staqsa ref punt 8.1.3 sar is-sample tal-ilma tal-ġiebja ta’ Misraħ San Gużepp. Is-Segretarju Eżekuttiv kkonfermat li s-sample kien intbagħat pero’ il-Kunsill kien għadu bla risposta. 


9.1.6	Il-Kunsillier is-Sur Mark Cocker staqsa jekk il-Gate tad-Detention Centre kinitx bdiet tintuża. Il-Viċi Sindku kkonferma li l-Ħadd ta’ qabel il-laqgħa kienet infetħet, kienu għamlu tabella bil-bozza ħamra li qisha qed taħdem biex is-sewwieqa jkunu konxji minn xi periklu. Il-Viċi Sindku kkonferma x-xatba ser jdaħħluha ftit oħra l-ġewwa. Il-Kunsill iddiskuta l-periklu li ser jista’ jinqala bl-użu ta’ din il-gate u qabel li għalissa naraw x’ser jeħel biex jitnaqqas il-periklu u jekk ma jsir xejn filkaż il-Kunsill nerġgħu nibagħtu li qed naraw periklu. 			 

9.1.7	Il-Kunsilliera s-Sinjorina Joanna Abdilla staqsiet jekk il-Kunsill kienx applika ref punt 8.2.12 (loading/unloading parking bay). Is-Segretarju Eżekuttiv qalet li sid l-istore flimkien mal-persuna li kienet qed tikri l-istore kienu marru l-Kunsill pero’ bla ebda raġuni ma ried li jaċċetta loading/unloading bay iżda ried speċifikament double yellow lines biex żgur ħadd ma jipparkja.

9.1.8	Il-Kunsilliera Mark Cocker staqsa rigward il-laqgħa li kellha ssir tal-SME’s Johan. Is-Sindku kkonferma li din il-laqgħa diġa kienet saret u l-Kunsill kien għadu qed jistenna l-firma tas-CEO ta’ Transport Malta. 

Il-Kunsilliera Mark Cocker staqsa x’jiġi wara li l-Kunsill jirċievi l-konferma mis-CEO ta’ Transport Malta. Is-Sindku kkonferma li l-Kunsill kien applika għal Slow Streets mal-Ministeru u li kienu ser jieħu ħsieb l-implimentazzjoi tax-xogħol.

9.1.9	Il-Kunsillier is-Sur Mark Cocker staqsa rigward il-kuntratti tal-knis u ġbir tal-iskart. Is-Sindku kkonferma li mill-feedback li kellu l-Kunsill, il-Kuntrattur tal-Knis kien sejjer tajjeb. Huwa spjega li kien qed jaħdem permezz ta’ ħaddiem wieħed u darba f’ġimgħa jkun hawn ieħor jaqta’ l-ħaxix biss. Il-Kunsill iddiskuta u qabel li sa issa il-Kunsill kien sodisfatt bix-xogħol. 


9.1.10	Il-Kunsillier is-Sur Mark Cocker staqsa jekk il-Kunsill kienx jaf  kemm kienu dawk li qed jużaw is-servizz tas-Silver T. Is-Sindku spjega li l-Kunsill, kien irreklama dan is-servizz permezz tal-avviżi tal-Knisja u permezz tal-Facebook page. Is-Sindku kkonferma li l-anzjani jridu jibbukjaw dirett mal-Active Ageing u l-Kunsill ma kellux statistiċi kemm qed jintużaw. 

9.1.11	Il-Kunsillier is-Sur Mark Cocker staqsa rigward il-kurduna li kellha ssir Triq San Pawl.  Is-Sindku kkonferma li din ġiet approvata minn Transport Malta u li kienu tawna l-qisien kif għandha tiġi. Is-Sindku qal issa ix-xogħol għandu jsir mill-Kunsill. 

9.1.12	Il-Kunsillier is-Sur Mark Cocker staqsa jekk sarux xi żviluppi rigward ref punt 8.2.10 (Sqaq tal-Palma). Is-Sindku kkonferma li ma kinux daħlu aktar ilmenti pero’ dan ma kienx ifissirx li l-problema kienet spiċċat.  Is-Sindku qal li l-Kunsill kien qabel li jsiru aktar tabelli forsi jkunu aktar viżibbli. 

9.1.13	Il-Kunsillier is-Sur Mark Cocker staqsa rigward il-funtana tal-bandli. Is-Segretarju Eżekuttiv qalet li kienet tkellmet mal-kuntrattur sabiex jara x’jista’ jsir pero’ ma kelliex konferma mill-kuntrattur x’jista’ jsir jew le. 


9.2	Komunikazzjoni mis-Sindku 

9.2.1	Is-Sinddu qal li xtaq jagħti update rigward il-laqgħa li l-Kunsill kellu mal-Perit Claire Bonello li kien ssuġġerixxa l-Manager tar-Reġjun. Is-Sindku spjega li għal din il-laqgħa kienet attendiet il-Perit, il-Manager tar-Regjun flimkien miegħu u s-Segretarju Eżekuttiv. 

Is-Sindku spjega li l-inkwiet tal-Perit kien li ‘l quddiem, l-iżviluppatur kien ser japplika għal permess parti parti u mhux bħala permess wieħed sħiħ. Il-Perit kkonfermat li mal-iżvilupp kienu ser isiru żewg toroq u li minħabba fihom kien qed jagħmel it-talba li l-front gardens ma jsirux pero’ ser ikunu qed jikkumpensaw għalihom it-toroq. Is-Sindku spjega li l-Kunsill ma kienx jaf lis-sid tal-biċċa l-kbira tal-art, u għalkemm il-Kunsill kien talab l-informazzjoni mill-Lands Authority jekk l-art ma tkunx tal-Gvern minn naħa tagħhom il-Lands ma jkollhomx informazzjoni. Is-Sindku spjega li l-Perit xtaqet tkun taf jekk hemmx aktar minn 25% li ma xtaqux li jsir l-iżvilupp għaliex kieku il-Kunsill ikollu argument aktar sod. Il-Kunsill iddiskuta u qabel li bl-informazzjoni min huma s-sidien u mingħajrha l-Kunsill għandu jitfa' l-oġġezzjoni tiegħu.  

9.2.2	Is-Sindku spjega li l-Perit tal-Kunsill kien ikkuntattjah minħabba l-applikazzjoni ta' Ġnien Dun Karm Vella ma’ Projects Green. Is-Sindku spjega li l-Perit kien qed jissuġġerixxi li għalissa ssir idea bażika tal-proġett,  tintalab laqgħa ma Projects Green li għaliha jattendi l-Perit tal-Kunsill magħna u waqt l-istess laqgħa jigi diskuss  jekk il-proġett jikkwalifikax biex jintgħazel għal fondi jew le. Is-Sindku qal li ma tagħmilx sens li l-Kunsill jaħli ħafna bil-fondi biex jitfa' l-appikazzjonijiet fi  spejjeż ta' Periti. 

Il-Kunsillier is-Sur Mark Cocker qal li importanti li proġett bħal ma hu il-proġett għal Ġnien Dun Karm Vella importanti li jsir inkluż iż-żamma tiegħu.

Is-Sindku qal li proġett bħalma hu l-proġett ta' Ġnien Dun Karm Vella, il-Kunsill jaghmel MOU biex imbagħad jigi identifikat min kien se jieħu ħsieb iż-żamma tiegħu wara li jitlesta.  Il-Kunsill iddiskuta u qabel ma din il-proposta tal-Perit.

9.2.3	Is-Sindku spjega li kien ircieva telefonata minħabba li kien sar inċident f'Misrah San Ġużepp. Is-Sindku għadda r-ritratti ta' x'ġara f'dan l-inċident u cioe’ li kien għadda heavy vechile u li kien kaxkar gallarija u l-probabilita' li t-trakk kien ġej minn Misraħ San Ġużepp sejjer għal Triq San Gorġ.  Is-Sindku spjega li sidien id-dar kienu qed juru x-xewqa li heavy vechiles ma jibqgħux jgħaddu minn din it-triq. Il-Kunsill iddiskuta u qabel li nistennew it-talba tagħhom. 

9.2.4 	Is-Sindku qal li min kien qed jieħu ħsieb il-proġett Vis Med Net li diġa’ kien attenda l-iskrivan tal-Kunsill u li issa kien ser jattendi l-Vici Sindku xtaqu dati alternattivi meta nkunu nistgħu nospitaw lura d-delegazzjonijiet. Is-Sindku qal li kien qed jissuġġerixxi li bħala dati l-Kunsill itihom Jannar meta jkun low season u Ħal Safi niċċelebraw il-festa ta' San Pawl u it-12 ta' Novembru meta l-Kunsill ikun qed  jorganizza Festa Familja.  Il-Kunsill qabel. 

9.2.5  Is-Sindku qal li s-siġra taż-żebbuġa ta' quddiem id-dar tal-Kappillan kienet mardet għaliex kienet attakkata mis-susa. Is-Sindku qal li l-contracts manager kien ikkuntattja lil ERA li għamlu spezzjoni tas-siġra u li kienu rrakkomandaw li z-zokk tas-siġra jinqata' kompletament. Hawn is-Sindku ta spjegazzjoni ta' kif kien ser isir l-intervent biex ma nitilfux din is-siġra antika.

Il-Kunsillier is-SurMark Cocker kien skuzat mil-laqgha mis-17:40 sal-17:45. 

Is-Sindku spjega li sabiex isir ix-xogħol fuq iż-żebbuga kien jinħtieġ li nikru cherry picker kif ukoll ikun jinħtieg li tingħalaq il-pjazza sabiex ma jkunx hemm periklu waqt li jkunu qed jagħmlu l-intervent fuq is-siġra taż-żebbuġa. Il-Kunsill iddiskuta u qabel.

Il-Kunsillier is-Sur Publio Abdilla qal li quddiem il-kappella ta' Santa Marija kien hemm ġilandra li ukoll kellha toqba kbira, u meta jiġu n-nies esperti mill-ERA l-Kunsill kellu jistaqsi x'jista' jsir għaliha ukoll. 

9.2.6	Is-Segretarju Ezekuttiv qalet li kienet irċiviet talba sabiex il-planters li l-Kunsill kellu quddiem il-kappella ta' Santa Marija jiċċaqilqu għaliex sid ir-remissa li hemm fl-istess pjazzetta  kien ser jibda jużah bħala garaxx u li kien ser jibda jdaħħal u joħrog il-karozza fl-istess garaxx. Il-Kunsill iddiskuta u qabel li jitneħħew il-planters minn nofs sabiex ikun jista’ jidħol u joħroġ faċilment mill-garaxx. 

9.3	Tweġibiet għall-Mistoqsijiet tal-Kunsilliera

9.3.1	Il-Kunsilliera s-Sinjorina Joanna Abdilla staqsiet jekk il-Kunsill kienx jaf meta x-xogħolijiet fi Triq in-Nassaba u t-toroq tal-madwar kienu ser jitlestew. Is-Sindku qal li kien qed jinsisti mal-Perit biex iħaffu x-xogħol minħabba t-trabijiet u anki peress li qed toqrob il-festa tar-raħal. Il-Kunsillier is-Sur Mark Cocker staqsa jekk kienx ġustifikat id-dewmien tax-xogħolijiet pero’ is-Sindku kkonferma li għal dawn ix-xogħolijiet hemm in-nies responsabbli għalihom u l-Kunsill mexxa kull ilment/suġġeriment li rċieva. 

9.3.2	Il-Kunsilliera s-Sinjorina Joanna Abdilla qalet li nhar is-Sibt 9 ta’ Settembru 2023 kienet ser tiġi organizzata ġurnata Sqallija.

9.3.3	Il-Kunsilliera s-Sinjorina Joanna Abdilla qalet li nhar ta’ Ħamis fis-sala tal-Kunsill kienu ser jibdew jiġu organizzati l-lezzjonijiet ta’ Pilates bejn is-7:00pm u t-8:00pm. 

9.3.4	Il-Kunsillier is-Sur Publio Abdilla staqsa rigward ix-xogħolijiet li kienu qed isiru fi Triq ta’ Rqajja u Bieb il-Ġarra. Is-Sindku kkonferma li Water Services Corporation kienu qed jgħaddu xi servizzi u drenaġġ.


9.3.5	Il-Kunsilliera s-Sinjorina Joanna Abdilla qalet li l-ħarġa għall-Imnarja fit-28 ta’ Gunju kienet saret u li kienet marret tajjeb ħafna.  

9.3.6	Il-Kunsillier is-Sur Mark Cocker staqsa jekk kienx hemm xi żviluppi rigward in-new water. Is-Sindku qal li diġa’ kienu saru l-marki pero’ x-xogħol kien proġettat għal bidu tas-sena d-dieħla.

9.3.7	Il-Kunsillier is-Sur Publio Abdilla staqsa jekk il-ġiebja ta’ Ġnien Sir Alexander Ball kinux qed isaqqu minnha. Is-Sindku kkonferma li ħafna mit-tisqija kienet qed issir mill-ġiebja ta’ Ġnien Sir Alexander Ball.
9.3.8	Il-Kunsillier is-Sur Mark Cocker fakkar li waqt Festa Qamar il-Għasel kien hemm xi persuni minn naħa tal-Projects Green li kienu għarrfu l-Kunsill li huma bħala Projects Green kienu jieħdu ħsieb soft areas ukoll billi jsaqqu. Il-Kunsill iddiskuta u qabel li għandna niċċekkjaw jekk hux veru. 
9.4	Festa
	Is-Sindku qal li l-ewwel nett xtaq li jibda bl-għeluq tat-toroq kif ġej: 
Żurrieq Road 13 ta’ Awwissu 2023  mis-7:00 – 3:00pm sabiex ikunu jistgħu jżejnu t-triq.
Il-Pjazza mis-17 ta’ Awwissu sas-27 ta’ Awwissu 2023.
Triq il-Kuċċard mis-21 ta’ Awwissu sas-27 ta’ Awwissu sabiex jintrama n-nar tal-art.
Triq l-Iskola mill-25 ta’ Awwissu sas-27 ta’ Awwissu.
Is-Sindku qal li l-għada tal-laqgħa tal-Kunsill kellu laqgħa flimkien mas-Segretarju tal-Każin Banda San Pawl u min jieħu ħsieb jarma n-nar sabiex tiġi diskussa l-festa. Is-Sindku qal li s-Segretarju al-Każin kien għarrfu li waqt li jkunu qed jarmaw in-nar tal-art fi Triq il-Kuċċard u xtaqu li jkun hemm il-preżenza tal-Wardens għaliex is-sena l-oħra kien hemm xi karozzi li saħansitra baqghu isuqu għal fuqhom. Is-Sindku spjega li l-Kunsill kellu €5,000 minn naħa tar-Reġjun għal sena bħala għajnuna għal użu tal-Wardens.
Is-Sindku qal li l-Kunsill normali jieħu ħsieb il-floodlights għal Triq il-Kuċċard u l-Pjazza.
Is-Sindku qal li l-kwistjoni tal-barriers kellha tiġi diskussa waqt il-laqgħa ma tal-Każin. 
Is-Sindku qal ukoll li l-Każin xtaqu li jsiru xi toqob ġodda ghaliex it-tapit tan-nar tal-art kien ġie fil-bini. Is-Sindku qal li huwa diġa kien kellem lill-Infrastructure Malta għall-permess għaliex wara kollox Triq il-Kuċċard ma taqax taħt ir-responsabbilta’ tal-Kunsill. 
Il-Kunsillier is-Sur Publio Abdilla qal li normali l-Kunsill jieħu ħsieb iż-żbir tas-siġar biswit il-Każin f’dawn iż-żminijiet. Is-Sindku kkonferma li s-siġar diġa’ nżabru pero’ issa l-Kunsill kellu jtihom  disinn. 
Is-Sindku għarraf lill-Kunsill li l-Kunsill jieħu ħsieb il-Mobile Toilets fil-pjazza u l-bins on wheels, erba’ li għandu l-Kunsill u oħrajn li nistgħu nġibu minn naħa tar-Reġjun. 
Is-Sindku ssuġġerixxa li l-gabbani tal-ikel għal waqt il-festa jibqgħu fejn kienu s-sena l-oħra.  Il-Kunsill qabel.
Is-Sindku qal li bħala ġbir tal-iskart bil-kuntratt il-ġdid, il-Kunsill għandu collection waħda b’xejn li ovvjament l-ideal nagħżlu l-ġurnata tal-Ħadd. Rigward il-ġbir tal-ġranet l-oħra l-Kunsill għandu jitkellem mar-Reġjun. 
Is-Sindku qal li bħala knis l-ideal nsejħu laqgħa mal-Kuntrattur sabiex naraw kif ser isir il-knis fil-ġimgħa tal-festa. 
Rigward it-trasport pubbliku s-Sindku ssuġġerixxa li dik il-ġimgħa li tkun magħluqa anki Triq il-Kuċċard, it-trasport mill-Belt għaż-Żurrieq jgħaddi mis-service road filwaqt li r-rotta kontra jiġifieri miż-Żurrieq sejjer lejn il-Belt jitla’ minn Vjal ix-Xarolla, jidħlu Triq il-Ħajt Ruman idawru u jerġgħu joħorġu minn Triq il-Ħajt Ruman. Il-Kunsill kompla jiddiskuti rotot alternattivi pero’ s-Sindku qal li kellu laqgħa ma’ Transport Malta sabiex tiġi diskussa r-rotta miż-Żurrieq lejn il-Belt. 
Fl-aħħar nett is-Sindku qal li normalment il-Ġimgħa, s-Sibt u l-Ħadd il-Kunsill jordna l-Wardens għal Triq l-Iskola sabiex ikun hawn aktar kontroll tal-karozzi. 

9.5	Festa Familja
Is-Sindku qal li diġa’ kien tkellem mal-kappillan sabiex naraw x’attivitajiet oħra jkun hawn fix-xahar ta’ Novembru, u kkonferma li nhar it-12 ta’ Novembru ma ssir l-ebda attivita’. Il-Kunsill iddiskuta u qabel li Festa Familja tiġi organizzata nhar il-Ħadd 12 ta’ Novembru, 2023.

9.6	Measure 3 Promotion of Cultural Heritage
Is-Sindku spjega li minn naħa tal-GalXlokk kien fadal xi fondi għaldaqstant kienu ħarġu xi miżuri. Is-Sindku spjega l-miżuri li kienu ħarġu u ssuġġerixxa li l-Kunsill japplika taħt miżura 3 Promotion of Cultural Heritage billi u napplikaw għal branding u merchandising. Il-Kunsill iddiskuta u qabel li nitfgħu l-applikazzjoni għal din il-miżura. Il-Kunsillier is-Sur Publio Abdilla qal li tkun xi ħaġa sabiħa kienu l-Kunsill jaħseb għal tifkira li tingħata lit-tfal li jkunu ser jispiċċaw mill-iskola primarja jiġifieri Year 6’s b’materjal fuq Ħal Safi. Il-Kunsill qabel.

Il-Kunsillier is-Sur Mark Cocker ġie skużat mill-laqgħa 19:20 sal 19:26

Is-Segretarju Eżekuttiv qalet li xtaqet tinforma lill-Kunsill li dak in-nhar tal-laqgħa il-Kunsill kien irċieva mill-Fakulta’ tad-Dentistrija tal-Universita’ ta’ Malta u filgħodu kienu ġew grupp sħiħ ta’ studenti sabiex jagħmlu dental check up lin-nies b’xejn.
Is-Segretarju Eżekuttiv qalet li meta ltaqgħet ma min kien ser jieħu ħsieb li jsir il-murial wall il-bandli kien qed jissuġġerixxi li l-ħajt jinkesa sabiex ma jkunx sar xogħol għalxejn. Hija qalet li l-Contracts Manager diġa’ kien ġab żewġ kwotazzjonijiet, waħda li jsir ix-xogħol kollu minn kuntrattur u ieħor materjal biss. Hija qalet li wieħed mill-ħaddiema ġġarantilieha li kien jaf jiksi sew u kull ma kien hemm bżonn il-materjal. Il-kwotazzjoni għal materjal li ser ikun hemm bżonn hija €471.00. Il-Kunsill qabel li x-xogħol isir mill-ħaddiema tal-Kunsill.
Is-Segretarju Eżekuttiv qalet li minħabba l-gradi li kienu ser isiru fil-bandli kienet talbet għal kwotazzjonijiet pero’ kuntrattur wieħed biss kien bagħat lura. Hija qalet li l-prezz għal żewġ gates tal-ħadid hija ta’ €1923. Il-Kunsill qabel ma din il-kwotazzjoni. 
Is-Segretarju Eżekuttiv qalet li l-Kunsill kien ġab kwotazzjoni ukoll sabiex isir il-fuljett tal-Kunsill. Hija qalet li l-prezz għal 1100 kopja kien ta’ €1295 u €470 għad-design. Il-Kunsill qabel. 
Is-Segretarju Eżekuttiv ressqet problema li jista’ jkun hemm fir-rural għaliex xi ħadd kien għamel il-konki biex jinżergħu s-siġar imma hija ma kinitx taf jekk l-art kinitx art privata jew le. Hija għaddiet xi ritratti tal-post imsemmi. Il-Kunsill iddiskuta u qabel li nistaqsu lil Lands Authority sabiex naraw hix art privata.  

9.7	Korrispondenza
	Il-Kunsill iddiskuta xi punti mill-korrispondenza.

9.8	 Kunsiderazzjoni u Approvazzjoni tal-Iskeda ta’ Pagamenti 
	
Il-pagamenti kollha ġew diskussi u approvati unanimament.

9.9	Tmiem tal-laqgħa u data tas-seduta li jmiss

Il-laqgħa ntemmet fil-8.48pm. Laqgħa li jmiss ser tkun nhar it-Tnejn 14 ta’ Awwissu, 2023 fil-4:00pm.





Johan Mula						Doris Baldacchino 
Sindku 						Segretarju Eżekuttiv
